
Maammila Kabajamaa, 

Tajaajiloonni Dullumaa fi Hir’ina Qaamaa kan aanaa Multnomah keessa jiran 
Waltajjiiwwan Namoota Dulloomani kan Aanaa waliin waltahanii hojjatu, hanga 
danda’ame namoonni dullooman hawaasa keessatti bilisa ta’anii akka jiraatan kan 
jabeessan fi gargaaran sagantaalee qindaawan dhiheessuuf. Sagantaalee kanneen 
keessaa sagantaan geejjibaa fi kan gargaarsa kaffaltii geejjibaa keessatti argamu.   

Gargaarsa geejjibaa kan dursa maallaqaan deeggaru mootummaa aanaa dha. Ammas 
sagantaa barbaachisaa ta’e kanaaf maallaqni ramadame fedhii jiru waliin walhingitu. 
Gabaabumatti, namoonni hedduu gargaarsa barbaadan illee fedhii guddachaa jiru 
guutuuf maallaqni gahaan hinjiru. Qarshiin xiqqoo kun akkamitti qaceellootti 
ramadamuu akka danda’u ilaalchisee hirmaannaan kee baay’ee barbaachisaa dha. Haala 
kee ilaalchisee odeeffannoo qaceelloo ati nuuf kennitu irratti hundoofna, gamaaggama 
godhamu irratti hundaa’ee namoota hatattamaan gargaarsa barbaadaniif maallaqni 
qaceellootti kennamu isaa mirkaneessuuf. Maallaqa ilaalchisee haqa jiru hubattee 
filmaatawwan kabiroo jiran akka ati itti fayyadamtu abdii qabna; fakkeenyaaf daandii 
murtaaye irratti fayyadamuu ykn miseensoota maatii fi/ykn ollaa waliin geejjiba 
hirachuu. Kanaaf, gama keetiin sagantaa kee jijjiiruu fi namoota waliin qindeessuun si 
barbaachisa.   

Waltajjii Namoota Dulloomani kan Aanaa irraa gargaarsa argachuuf ulaagaan jiru galii, 
rakkina fi fedhii irratti hundaawa; ammas waggaa waggaan irra deebi’amee ni 
xiinxalama. Ammaan tana, maallaqa jiru irratti hundaa’ee namni ulaagaa guutu hundi 
gargaarsa ni argata jennee mirkaneessuuf hindandeenyu. Kanaaf, namoonni tartiibaan 
akka eeggatan tarreessa qopheessuun keenya ni mala. Imaammata geejjibaa mijaawaa 
ta’e qopheessuuf filmaatawwan jiran hunda akka yaallu ati nu waliin hojjachuu akka 
qabdu cimsinee ibsina. Waltaanee hojjachuun keenya bajatii gargaarsa geejjibaa 
murtaa’aa ta’een namoota hedduu tajaajiluu akka dandeenyu nugargaara.   

Gargaarsa geejjibaaf maallaqni jiru murtaawaa dha ammas waggaa waggaan jiraachuun 
isaa kan mirkanaawe miti. Gargaarsa ati argachaa jirtu irratti ykn haala sagantichi itti 
gaggeeffamu ilaalchisee yoo jijjiiramni dhalate, yoo xiqqaate beeksisa guyyaa 14 ni 
argatta. Yeroo tokko tokko beeksisa guutummatti siif erguu dhiisuun keenya ni mala, 
haata’u malee hanga dandeenye yeroo hunda beeksisa gahaa siif erguuf yaalii goona.  



Imaammata sagantaa fi adeemsa hojii ilaalchisee yaada kee kennuuf carraa hedduu 
argachuun kee ni mala ammas yaadni kee hedduu sababa nugargaaruuf carraawwan 
kanneen keessatti akka hirmaattu cimsinee sigaafanna.   

Galmeen Mirgoota Maammilawwan dhaabbata keenya, komii dhiheessuuf adeemsa 
seera keenya kan dabalate, kana waliin qabsiifameera. Si fi namoota kabiroo akka 
gargaarru sababa ati nu deeggarteef galatoomi. Dantaan kunis haala milkaaween 
fedhiiwwan geejjiba kee akka guutu ni abdanna.  

 

Kabaja Waliin,  

 

Qindeessaa Geejjibaa 

<insert name of District Senior Center> 

 

Kana Waliin kan Ergame:  Mirgoota Maammilaa  

Garagalcha (Cc):  galmee maammilaa 

